
ᐅᑖᐦ ᐅᐦᒋ ᐧᒫᓐᑎᕇᐧᔮᓪ 

ᐋᔑ ᐱᑯᓵᔨᐦᑖᑯᐦᒡ 
ᐱᑯᓵᔨᐦᑖᑯᓐ ᐋᑳ ᒑ ᐴᓂᐱᔨᒡ ᐋᐦ ᐋᔨᐧᒫᐅᐦᐄᐧᐋᒡ ᐊᓂᑖᐦ ᒑ ᒌᐦ ᐄᔑ ᑭᓂᐧᐋᔨᐦᑖᑯᐦᒡ 

ᐊᔅᒌ ᑭᔮᐦ ᐊᓐ ᒑᐧᑳᓐ ᐅᑎᐦ ᓈᐦᑖᐅᒋᐦᒡ ᑭᔮᐦ ᐹᒫᑎᓰᒥᑭᐦᒡ ᐋᑳ ᓈᓈᓂᒌᒻ ᓃᐦᑖᐦᒡ ᒑ ᒌᐦ 

ᐄᔅᐱᔨᒡ 

 

 

 

 

1. ᓃᔮᓐ, ᓈᑳᓂᔥᑳᒋᒑᔮᐦᒡ ᐅᑖᐦ ᑎᐹᔨᐦᒋᒑᓰᓈᐦᒡ, ᐧᐋᒋᒫᐅᔮᐦᒡ ᑭᔮᐦ ᐧᐋᒋᐦᐄᐧᐋᔮᐦᒡ, ᐄᔨᔨᐅᒡ ᑳ ᐅᐧᐋᔮᐱᒥᔨᒥᐦᒡᐦ, ᓈᑳᓂᔥᑭᒫᐦᒡ ᓂᓈᐦᑭᐤ ᐋᐦ 

ᒫᒨᐱᔥᑎᑭᓂᐧᐃᒡ ᒑᐧᑳᓐ, ᓈᑳᓂᔥᑳᒋᒑᔮᐦᒡ ᑭᔮᐦ ᐅᔅᒋᓃᒋᓲᒡ ᐋᐦ ᐧᐄᒋᐦᐄᒋᐦᒡᐦ, ᒋᔅᑯᑐᒫᒑᓈᐦᒡ ᐃᔮᐱᑎᓯᔮᐦᒡ, ᐋᐱᔥᑎᒫᐦᒡ ᐋᐦ ᐧᐄᒋᐦᑖᑭᓂᐧᐃᒡ 

ᓂᓈᐦᑭᐤ ᒑᐧᑳᓐ, ᑭᔮᐦ ᐅᑖᐦ ᒃ ᐹᐦᐹᔨᒄ ᐊᐧᐋᓂᒌ ᐋᐦ ᑖᐦᑭᐦᐅᑯᒡ, ᓂᑭᐧᐄᒋᐦᐄᑯᓈᓂᒡ ᐊᐧᐋᓂᒌ ᐋᐦ ᐄᔑ ᐧᐄᒋᔥᑖᒡ ᐋᐦ ᐧᐄᐦ ᒥᓈᒋᔥᑖᑭᓂᐧᐃᐧᐃᔨᒡ 

ᐊᔅᒌᔨᐤ ᐅᑖᐦ ᐧᒫᓐᑎᕇᐧᔮᓪ, ᑯᐯᒃ, ᐋᑯᑎᐦ ᒑ ᐹᒋ ᒫᒨᐧᐄᓈᓂᐧᐃᒡ ᒑ ᐋᔨᒧᑖᒡ ᐋᐦ ᐧᐄᐦ ᓈᑭᑎᐧᐋᔨᐦᑖᑯᐦᒡ ᐊᔅᒌ᙮ 

 

2. ᐅᑖᐦ ᒫᒃ ᐄᔑ ᐅᑖᐦᒡ ᒥᐦᒑᑐᐱᐳᓐᐦ ᓂᒧᐃ ᓂᐦᑖ ᐅᐦᒋ ᐃᔨᔑᓈᑯᓐ ᓈᔥᒡ ᐋᐦ ᒋᔑᐱᔨᒡ ᐋᔥᐱᔑ ᓃᔑᐱᔨᒡ ᐄᔨᐦᒡ ᐋᐦ ᐄᑖᔨᐦᑖᑯᐦᒡ ᐊᓐ ᑳ 

ᐹᒋ ᐄᔑᓈᑯᐦᒡ ᐊᔅᒌ ᑭᔮᐦ ᒥᓯᐧᐋ ᒑᐧᑳᓐ ᐅᑎᐦ ᓈᐦᑖᐅᒋᐦᒡ᙮  ᐊᓂᒌ ᒑ ᒌᐦ ᐧᐄᒋᐦᑖᒡ ᐊᑎᑎᐤ ᐄᔨᐦᒡ ᒑ ᒌᐦ ᐄᔅᐱᔨᐦᑖᑭᓂᐧᐃᐧᐃᔨᒡ ᐋᔅᐱᔨᔨᒡ ᒑᐧᑳᔨᐤ 

ᐅᑎᐦ ᐊᔅᒌᐦᒡ ᑭᔮᐦ ᒥᓯᐧᐋ ᐅᑎᐦ ᐋᐦ ᐃᐦᑎᑯᓂᔨᒡ - ᒥᓯᐦᑖᔅᑭᒥᒡ ᒑ ᒌᐦ ᐧᐄᒋᐦᐄᐧᐋᐱᔨᔨᒡ - ᐋᐅᑯᓂᒡ: ᒑ ᒌᐦ ᐄᑎᔓᑎᐦᒡ ᐄᔨᐦᒡ ᒑ ᒌᐦ ᐄᔑᓈᑯᓂᔨᒡ 

ᐊᓂᔮ ᒫᐧᑳᒡ ᐋᔑ ᐋᐱᑎᓂᔨᒡ ᐊᔅᒌᔨᐤ ᑭᔮᐦ ᓂᐲᔨᐤ, ᐋᑳ ᒑ ᐧᐃᓈᒋᔥᑖᑭᓂᐧᐃᐧᐃᔨᒡ ᐋᔑ ᐱᒫᑎᓰᒥᑭᓂᔨᒡ ᒥᓯᐧᐋ ᒑᐧᑳᔨᐤ, ᓈᓈᓂᒌᒻ ᐄᔨᐦᒡ ᐋᐦ 

ᐄᑖᔨᐦᑖᑯᓂᔨᒡ ᒌᔑᑯᔨᐤ, ᐋᑳ ᒥᐧᔮᔨᒡ ᒌᔑᑯᐦᒡ ᐋᐦ ᐄᔅᐱᔨᔨᒡ, ᑭᔮᐦ ᐋᑳ ᒑ ᒌᐦ ᐲᐦᑎᑖᐱᔨᔨᒡ ᒑᐧᑳᔨᐤ ᒑ ᒌᐦ ᐧᐃᓈᑎᓂᔨᒡ ᐊᓂᔮ ᒑᐧᑳᔨᐤ 

ᓈᐦᑖᐅᒋᓂᔨᒡ ᑭᔮᐦ ᐋᐦ ᐃᐦᑎᑯᓂᔨᒡ᙮  ᐆ ᓂᔮᔪ ᒑᐧᑳᓐ ᐋᐦ ᑭᓂᐧᐋᐱᐦᑎᑭᓂᐧᐃᒡ ᐋᐅᒄ ᓈᔥᒡ ᑎᔮᐦᑭᐦᐄᒑᐱᔨᒡ ᐋᑳ ᒑ ᒌᐦ ᒥᔪᐱᔨᒡ ᒑᐧᑳᓐ ᒥᒄ ᔓᐧᐃᔮᓐ 

ᐋᐦ ᑭᓂᐧᐋᐱᒫᑭᓂᐧᐃᒡ ᑭᔮᐦ ᐋᑳ ᓈᔥᑎᔨᒡ ᒋᔅᒋᓈᓂᐧᐃᐧᐃᒡ ᒑ ᒌᐦ ᒥᓈᒋᔥᑖᑭᓂᐧᐃᒡ ᐊᔅᒌ ᑭᔮᐦ ᐊᓐ ᒥᓯᐧᐋ ᒑᐧᑳᓐ ᐅᑎᐦ ᐹᒫᑎᓰᒥᑭᐦᒡ᙮  

 

3. ᒋᓂᓯᑐᐦᑖᓈᓂᐤ ᐅᑎᐦ ᐊᔅᒌᐦᒡ ᑭᔮᐦ ᓂᐲᐦᒡ ᐋᑯᑎᐦ ᐧᐋᐦᒋ ᐱᒫᑎᓯᔨᐦᒄ ᑭᔮᐦ ᐋᑳ ᒑ ᒥᔪᐱᔨᔨᐦᒄ ᒥᔥᑏᐦ ᐧᐃᓈᑎᐦᒑ, ᐊᓐ ᒦᒋᒻ ᐹᒫᒋᐦᐄᑯᔨᐦᒄ, ᒑ ᒌᐦ 

ᒥᔪᐱᒫᑎᓯᔨᐦᒄ, ᑭᔮᐦ ᐊᓂᑎᐦ ᑯᐃᔅᒄ ᒑ ᒌᐦ ᓈᑭᑎᐧᐋᔨᐦᑖᑯᐦᒡ ᐊᓐ ᐋᑎ ᐃᔨᑎᔅᑳᓈᓯᔨᐦᒄ ᑭᔮᐦ ᐊᓐ ᒑᐧᑳᓐ ᑎᔮᐧᐹᐅᒑᔨᐦᑎᒥᐦᒄ᙮ ᐋᐦ 

ᑭᓂᐧᐋᐱᐦᑎᑭᓂᐧᐃᒡ ᐋᐦ ᓃᔑᐱᔨᒡ ᐊᓐ ᒑ ᐄᑖᔨᐦᑖᑯᓂᑯᐱᓈ ᐊᔅᒌ ᑭᔮᐦ ᓂᐲ, ᓂᒧᐃ ᐧᐋᐦᑎᓐ ᒑ ᒌᐦ ᒦᓅᐱᔨᐦᑖᑭᓂᐧᐃᒡ ᓂᓈᐦᑭᐤ ᒑᐧᑳᓐ 

ᑯᒋᔥᑖᑭᓂᐧᐃᒡ, ᑭᔮᐦ ᑯᑎᒡ ᒑᐧᑳᓐ ᐅᑎᐦ ᐊᔅᒌᐦᒡ ᐋᔑ ᐧᐄᒋᐦᐄᑯᔨᐦᒄ ᓂᒧᐃ ᓂᐦᑖ ᒦᓐ ᑳᐤ ᒋᑭ ᒌᐦ ᐹᐱᔨᐦᑖᑭᓂᐤᐦ᙮ ᐄᔨᔨᐅᒡ ᑭᔮᐦ ᐊᓂᐦᐄ ᐋᑳ ᐋᐦ 

ᒋᔅᑎᒫᐧᐋᔨᐦᑖᑯᐦᒡᐦ ᐃᐦᑖᐧᐃᓐᐦ ᐋᑯᑎᐦ ᓈᔥᒡ ᑎᔮᐦᑭᐦᐄᒑᐱᔨᒡ ᐋᑳ ᒥᔪᐱᔨᒡ ᓂᓈᐦᑭᐤ ᒑᐧᑳᓐ ᒥᓯᐦᑖᔅᑭᒥᒡ, ᐋᑦ ᑭᔨᐧᐹ ᐊᑎᑎᐤ ᐱᓱᐱᔨᔨᒡ ᐊᓂᑎᐦ 

ᐊᓂᔮ ᐊᔅᒌᔨᐤ ᐹᒥᐱᔨᐦᑖᒡ, ᐃᔮᐱᒋᔥᑖᒡ ᑭᔮᐦ ᐧᐋᒋᒡ᙮ 

 

4. ᒥᐦᒑᐧᑖᐤ ᐹᐦᑖᑯᓱᐧᐃᒡ ᐊᓂᒌ ᓂᔮᓈᓈᑭᒋᔥᑖᒡ ᐋᐦ ᐧᐄᐦ ᒥᓈᒋᔥᑖᑭᓂᐧᐃᐧᐃᔨᒡ ᐊᔅᒌᔨᐤ ᑭᔮᐦ ᓂᐲᔨᐤ ᑭᔮᐦ ᑎᐹᔨᐦᒋᒑᓯᐅᒡ ᒥᓯᐦᑖᔅᑭᒥᒡ ᐋᐦ 

ᐄᑎᔅᑳᓈᓯᒡ ᐋᐦ ᒌᐦ ᐅᐦᒋ ᐅᐧᐋᔮᐱᒫᑭᓂᐅᐧᐃᒡ ᑯᐃᔅᒄ ᒑ ᒌᐦ ᓈᓂᑑᒋᔅᒑᔨᐦᑖᑯᓂᔨᒡ ᓈᓈᓂᒌᒻ ᐋᑳ ᒥᔪᐱᔨᔨᒡ ᑭᔮᐦ ᐋᐦ ᐧᐃᓂᐦᑎᓂᔨᒡ ᒑᐧᑳᔨᐤ 

ᐹᒫᑎᓰᒥᑭᓂᔨᒡ ᐅᑎᐦ ᐊᔅᒌᐦᒡ ᑭᔮᐦ ᓈᔥᒡ ᐄᔨᐦᒡ ᔖᔥ ᐋᐦ ᐄᑖᔨᐦᑖᑯᓂᔨᒡ ᒌᔑᑯᔨᐤ ᑭᔮᐦ ᒑ ᐧᐄᐦ ᒦᓂᐧᐋᒋᔥᑖᑭᓂᐧᐃᐧᐃᔨᒡ᙮  ᑭᔨᐧᐹ ᒑᔅᒑᔨᐦᑎᒫᐦᒡ ᐋᑳ 

ᒥᒄ ᐧᐄᔨᐧᐋᐤ ᐊᓂᒌ ᑳ ᐄᔅᐱᔨᐦᑖᒡ ᓈᓈᓂᒌᒻ ᓃᐦᑖᒡ ᐋᐦ ᐄᔅᐱᔨᔨᒡ ᐊᓂᑎᐦ ᒑ ᒌᐦ ᐅᐦᒋ ᒥᔪᐱᒫᑎᓰᒥᑭᓂᔨᒡ ᒑᐧᑳᔨᐤ ᐅᑎᐦ ᐊᔅᒌᐦᒡ᙮  ᐅᑖᐦ ᐄᔑ 

ᐅᑖᐦᒡ 2020 ᑳ ᑭᓂᐧᐋᐱᐦᑎᑭᓂᐧᐃᒡ ᒥᓯᐦᑖᔅᑭᒥᒡ ᐋᔅᐱᔨᒡ ᐋᑯᑎᐦ ᑳ ᐄᑖᑭᓂᐅᐧᐃᒡ ᐊᓂᒌ ᐹᒥᐱᔨᐦᑖᒡ ᓂᓈᐦᑭᐤ ᒑᐧᑳᔨᐤ ᑯᐃᔅᒄ ᒑ ᐃᐦᑐᑎᐦᒡ ᑭᔮᐦ 

ᐅᔑᐦᑖᒡ ᐋᑳ ᓈᔥᒡ ᒑ ᐧᐃᓈᑎᓂᔨᒡ ᐅᑎᐦ ᐊᔅᒌᐦᒡ ᐹᒫᑎᓰᒥᑭᓂᔨᒡ ᑭᔮᐦ ᐋᑳ ᒑ ᒫᐦᒋᔥᑖᒡ ᐧᐋᑎᓂᐦᐧᑳᐤ ᐅᑖᐦ ᐅᐦᒋ ᐊᔅᒌᐦᒡ᙮ ᐊᓂᒌ ᒥᓯᐦᑖᔅᑭᒥᒡ ᒑ 

ᒥᓈᒋᔥᑖᑭᓂᐧᐃᐧᐃᔨᒡ ᐊᔅᒌᔨᐤ ᑭᔮᐦ ᓂᐲᔨᐤ ᔒᐦᒋᒫᐧᐃᒡ ᒥᓯᐧᐋ ᑎᐹᔨᐦᒋᒑᓯᐤᐦ ᐄᔨᐦᒡ ᒑ ᐄᔥᐱᔨᐦᑖᔨᒡ , ᑭᔮᐦ ᒫᒃ ᒑ ᐴᓂᐦᑖᑭᓂᐧᐃᐧᐃᔨᒡ ᐊᓂᔮ 

ᒑᐧᑳᔨᐤ ᒫᒋᔥᑐᑖᒑᐱᔨᔨᒡ ᐅᑎᐦ ᐊᔅᒌᐦᒡ᙮ ᒥᓯᐧᐋ ᑭᔮᐦ ᒌᔮᓂᐤ ᒋᐱᑯᓵᔨᒥᑭᐧᐃᓈᓂᐤ ᐋᐱᐦᑎᐤ ᒑ ᐊᒋᐧᐃᓂᒥᐦᒄ ᒑᐧᑳᓐ ᐋᐦ ᐅᔑᐦᑖᑭᓂᐧᐃᒡ ᐋᑳ 

ᐋᐱᑎᐦᒡ ᑭᔮᐦ, ᐄᔑᓈᑯᐦᒑ, ᒑ ᐊᒋᐧᐃᓂᒥᐦᒄ ᐋᔑ ᐅᑎᓂᒥᐦᒄ ᒦᒋᒻ ᑭᔮᐦ ᑯᑎᒡ ᒑᐧᑳᓐ᙮  

5. ᐅᑎᐦ ᑳ ᓂᔥᑎᐧᐄᔥᑖᑭᓂᐧᐃᒡ ᐋᔅᐱᔨᒡ ᒥᓯᐦᑖᔅᑭᒥᒡ ᐊᔅᒌ ᐊᓂᑖᐦ ᐧᒫᓐᑎᕇᐧᔮᓪ ᒥᑯᔖᒌᔑᑭᓂᐲᓯᒻ ᑳ ᐊᑯᒋᐦᒃ 2022, ᐊᓂᒌ ᑎᔮᐦᑭᐦᐅᑯᒡ ᒌᐦ 

ᓂᔥᑎᐧᐄᐅᐧᐃᒡ ᒑ ᒌᐦ ᐋᔨᒧᑎᐦᒡ ᒑᐧᑳᔨᐤ ᐊᓂᔮ ᐧᐋᒋᐦᐄᐧᐋᐱᔨᔨᒡ ᓈᓈᓂᒌᒻ ᓃᐦᑖᐦᒡ ᒑ ᒌᐦ ᐄᔅᐱᔨᔨᒡ ᒑ ᒥᔪᐱᒫᑎᓰᒥᑭᓂᔨᒡ ᑭᔮᐦ ᓂᐦᑖᐅᒋᓂᔨᒡ 

ᒑᐧᑳᔨᐤ ᐅᑎᐦ ᒥᓯᐦᑖᔅᑭᒥᒡ, ᒑ ᑭᓂᐧᐋᐱᐦᑎᑭᓂᐧᐃᐧᐃᔨᒡ ᐄᔨᐦᒡ ᒑ ᒌᐦ ᐄᔅᐱᔨᐦᑖᑭᓂᐧᐃᐧᐃᔨᒡ ᒑ ᒌᐦ ᐅᐦᒋ ᒦᓄᐱᔨᒡ, ᑭᔮᐦ ᐊᓂᑖᐦ ᒑ ᒌᐦ ᐄᔑ 

ᐱᒥᐱᔨᐦᑖᑭᓂᐧᐃᐧᐃᔨᒡ ᐅᐦᒋ ᐄᔨᐦᒡ ᒑ ᒌᐦ ᐄᔅᐱᔨᔨᒡ ᑭᔮᐦ ᒥᔪᐱᒫᑎᓰᒥᑭᓂᔨᒡ ᐊᔅᒌᔨᐤ᙮ 

 

6. ᓂᐱᑯᓵᔨᐦᑖᓈᓐ ᑭᔮᐦ ᐊᑎᑎᐤ ᒑ ᒌᐦ ᐧᐋᐦᒋᔨᐧᐋᒡ ᐋᐦ ᐧᐄᐦ ᓂᐦᐄᐱᔨᐦᑖᑭᓂᐧᐃᒡ ᑯᐃᔅᒄ ᐋᐦ ᐄᐦᑐᑎᑭᓂᐧᐃᒡ ᒑᐧᑳᓐ ᐋᐦ ᐅᑎᐦᐄᑭᓂᐧᐃᒡ ᑭᔮᐦ ᐋᐦ 

ᐋᐱᑎᐦᒡ ᐊᔅᒌᐦᒡ ᐋᐦ ᐅᐦᒋᐱᔨᒡ, ᑭᔮᐦ ᐋᑳ ᒑ ᐧᐃᓈᒋᔥᑖᑭᓂᐧᐃᒡ ᐱᒫᑎᓰᐧᐃᓐ ᑭᔮᐦ ᒥᓯᐧᐋ ᒑᐧᑳᓐ ᓈᐦᑖᐅᒋᐦᒡ ᐅᑎᐦ ᐊᔅᒌᐦᒡ; ᒑ ᒌᐦ ᐅᐦᒋ 

ᐱᑳᔅᒋᐦᐅᓈᓂᐧᐃᒡ ᐋᑳ ᒑ ᐃᔮᔪᐧᐃᐦᑖᑭᓂᐧᐃᒡ ᐊᔅᒌ; ᐋᑳ ᒑ ᒫᐦᒋᔥᑖᑭᓂᐧᐃᒡ ᒑᐧᑳᓐ ᐊᓂᑖᐦ ᐅᐦᒋ ᐊᔅᒌᐦᒡ; ᒥᓯᐧᐋ ᐊᐧᐋᓐ ᒑ ᐧᐄᒋᐦᐄᐧᐋᑦ ᐊᓂᑖᐦ ᒑ 

ᐄᔅᐱᔨᐦᑖᑭᓂᐧᐃᐧᐃᔨᒡ ᐊᓂᔮ ᐧᐋᐦ ᒥᓈᒋᔥᑖᑭᓂᐧᐃᐧᐃᔨᒡ ᓈᔥᒡ ᐋᐦ ᒋᔥᑖᔨᐦᑖᑯᓂᔨᒡ ᐊᔅᒌᔨᐤ; ᐋᑳ ᒥᒄ ᐹᔨᑯᔨᒡ ᒑ ᐄᔑ ᐧᐄᒋᐦᐄᐧᐋᒡ ᐊᓐ ᒑᐧᑳᓐ ᒑ 

ᐅᑎᓂᑭᓂᐧᐃᒡ ᐅᑎᐦ ᐊᔅᒌᐦᒡ ᐧᐋᑎᓂᑭᓂᐧᐃᒡ; ᑭᔮᐦ ᒑ ᐧᐄᐦ ᒋᔥᑖᔨᐦᑎᑭᓂᐧᐃᒡ ᐱᒫᑎᓰᐧᐃᓐ -- ᐋᐅᒄ ᐆ ᒥᓯᐧᐋ ᒑᐧᑳᓐ ᒑ ᐧᐄᐦ ᐋᔨᒧᑖᒡ 

ᓂᔥᑎᐧᐄᓈᓂᐧᐃᒑ᙮  

 

7. ᓂᑭᒥᐧᔮᔨᐦᑖᓈᓐ ᒋᔥᒋᐱᔨᐦᑖᑭᓂᐧᐃᒑ ᐋᐦ ᐋᔨᐧᒫᐅᐦᐄᐧᐋᒡ ᒑᐧᑳᓐ ᐊᓐ ᐋᑳ ᒫᔪᐱᔨᐦᐄᐧᐋᒡ ᑭᔮᐦ ᓂᓂᑎᐧᐋᔨᐦᑖᓈᓐ ᐧᐄᐱᒡ ᒑ ᐧᐄᐦᑎᑭᓂᐧᐃᒡ ᒑ 

ᐄᔑᓈᑯᐦᒡ ᐄᔅᑯᑎᒃ ᓂᔥᑎᐧᐄᔥᑖᑭᓂᐧᐃᒑ ᐋᐦ ᐧᐄᐦ ᒦᓄᐱᔨᐦᑖᑭᓂᐧᐃᒡ ᐊᓐ ᒑᐧᑳᓐ ᓈᑎᐧᐋᔨᐦᑖᑯᐦᒡ ᒑ ᒌᐦ ᐋᐦᒋᔥᑖᑭᓂᐧᐃᒡ᙮ 

 

8. ᒥᓯᐧᐋ ᐊᓂᒌ ᐋᑎ ᓂᓃᑳᓂᔥᑭᐦᒡᐦ ᑎᐹᔨᐦᒋᒑᓰᓈᐦᒡ ᑭᔮᐦ ᐊᓂᔮᐦ ᐧᐋᒑᐱᑎᓰᒫᒡ ᒑ ᒌᐦ ᐧᐄᐦᑎᐦᒡ ᐋᐦ ᔒᑐᔥᑭᐦᒡ ᐅᔮ ᐋᔑ ᐱᑯᓵᔨᐦᑎᑭᓂᐧᐃᐧᐃᔨᒡ 

ᐅᑖᐦ ᐅᐦᒋ ᐧᒫᓐᑎᕇᐧᔮᓪ ᒑ ᒌᐦ ᓈᑭᑎᐧᐋᔨᐦᑖᑯᐦᒡ ᐊᔅᒌ ᐅᑖᐦ ᐄᔑ ᓃᔥᑖᒥᐦᒡ᙮ 


